
Uvod
Poštovani čitaoci!

Septembar su u značajnoj mjeri obilježile sajamske aktivnosti te izbori 
za organe Komore. Izabrano je 27 članova Skupštine, 9 članova Upravnog 
odbora i 3 člana Nadzornog odbora a Skupština je jednoglasno izabrala 
Nedreta Kikanovića za predsjednika Kantonalne privredne komore Tuzla 
za mandatni period 2026-2030. godine. Pozivamo i sve zainteresovane 
na dostavljanje prijava za usavršavanje članova NO i uprava društava sa 
učešćem državnog kapitala, u pripremi je Grupa koja starta u novembru.

Nakon pauze u ljetnim mjesecima, od kraja avgusta se krenulo u 
sajamske aktivnosti a septembar je donio najviše pojavljivanja na 
sajamskim manifestacijama u Bosni i Hercegovine i region. Kantonalna 
privredna komora Tuzla je uz značajnu podršku Vlade Tuzlanskog 
kantona, organizovala nastupe i predstavljanje svojih članica na 
zajedničkoj sajamskoj postavci pod nazivom „Privreda TK“. Tako su 
privrednici sa područja Tuzlanskog kantona imali priliku predstaviti se 
na:  53. Međunarodnom sajmu poljoprivrede i prehrambene industrije 
u Gradačacu, na jubilarnom 20. međunarodnom sajmu privrede Tešanj, 
na 22. međunarodnom sajma ekologije “Ekobis 2026” u Bihaću, na 15. 
“Sajmu privrede Modriča 2026”, na 20. Međunarodnom sajmu privrede 
“Brčko 2026”, na 53. sajmu “Ambienta”, međunarodnom sajmu 
namještaja, uređenja interijera i prateće industrije u Zagrebu a posjetili 
smo i Međunarodni generalni BH sajam privrede ZEPS 2026 u Zenici 
gdje je značajnu ulogu imao poseban sajamski koncept „Dan privrede 
Gračanice“. 

U radnoj posjeti Kantonalnoj privrednoj komori Tuzla boravila je Aylin 
Odabaš direktorica Odjela za sajmove u Privrednoj komori Istanbul. 
Nastavak je ovo saradnje dvije komore koja je počela prošle godine. 

Deutsche Gesellschaft für Internationale Zusammenarbeit (GIZ) 
GmbH, nastavlja aktivnosti usmjerene na modernizaciju srednjeg 
stručnog obrazovanja i njegovo snažnije povezivanje sa potrebama 
privrede. Na području Tuzlanskog kantona ove aktivnosti se realizuju 
u saradnji sa Ministarstvom obrazovanja i nauke TK, Kantonalnom 
privrednom komorom Tuzla i Pedagoškim zavodom.

„Komorski informator“ za septembar  i oktobar, donosi i informacije 
iz Vlade Tuzlanskog kantona, Grada Tuzla, te firmi članica RMU Banovići 
i Sparkasse, iz bivšeg giganta i članice lukavačke Koksare te nove 
članice Biljni svijet Tuzla.

U narednom, posljednjem izdanju Komorskog informatora za 2026. 
godinu, donosimo informacije o nastavku sajamskih aktivnosti a očekuju 
nas krajem oktobra i u novembru sajmovi u Sarajevu, Kragujevcu i 
Beogradu.

Dino Kalesić
gl. i odg. urednik

Sjednice komorskih tijela...

Izabrani organi Komore za mandatni period 
2026-2030. 
Izabrano je 27 članova Skupštine, 9 članova Upravnog odbora i 3 člana Nadzornog odbora 
Kantonalne privredne komore Tuzla

Skupština Kantonalne privredne komore Tuzla u avgustu 
je usvojila Odluku o raspisivanju izbora za organe i članove 
organa u Kantonalnoj privrednoj komori Tuzla. Nakon uredno 
provedene neophodne procedure, održane su sjednice UO 
i Skupštine Komore, na kojima su predloženi i potvrđeni 
članovi tijela i organa Komore za mandatni period 2026-2030. 
godine. Komisija za izbor i imenovanje je razmotrila pristigle 
prijave iz privrednih društava . Uzevši u obzir sve nepohodne 
i komorskim aktima predviđene kriterije i principe kao što 
su visina pojedinačnog učešća članarine članica Komore po 
granskim udruženjima, visina članarine u finansiranju Komore 
u pojedinačnim iznosima za tekuću godinu, zastupljenost svih 
oblika svojine, teritorijalna zastupljenost članica iz gradova i 
općina na području Tuzlanskog kantona, formirani su prijedlozi 
koji su i usvojeni. Shodno Statutu Kantonalne privredne 
komore Tuzla i Odluke o raspisivanju izbora te prijedloga 
Komisije za izbor i imenovanje, izabrano je 27 članova 
Skupštine, 9 članova Upravnog odbora i 3 člana Nadzornog 
odbora Kantonalne privredne komore. Skupština Komore 
je jednoglasno izabrala Nedreta Kikanovića za predsjednika 
Kantonalne privredne komore Tuzla u narednom mandatnom 
periodu 2026-2030. godine.

Javni poziv za usavršavanje...

Usavršavanje za NO i UO, prijave za novembar  
Poziv za dostavu prijava za ciklus usavršavanja članova NO i uprava u Tuzli 

U skladu sa Uredbom o usavršavanju predsjednika i članova 
nadzornih odbora i uprava privrednih društava sa učešćem 
državnog kapitala (“Službene novine F BiH”, br. 71/09, 33/10, 
23/11, 83/11, 2/13, 80/13, 48/15, 60/16, 88/17 i 19/22), 
te Programom usavršavanja (“Službenenovine F BiH”, br. 
69/18), Privredna/Gospodarska komora FBiH, u saradnji 
s Kantonalnom privrednom komorom Tuzla poziva sve 
zainteresirane da dostave prijave za novi ciklus usavršavanja 
članova NO i uprava privrednih društava sa učešćem državnog 
kapitala, čije je održavanje planirano u Tuzli u oktobru/
novembru 2024. godine.

Zainteresirane za učešće u ovom ciklusu usavršavanja molimo 
da u najkraćem roku dostave prijavu za usavršavanje, koja 
sadrži:

•	 prijavni upitnik
•	 ovjerenu kopiju diplome o stečenoj stručnoj spremi,
•	 uvjerenje o radnom iskustvu u struci (original ili ovjerena 

kopija),
•	 izjavu o učešću.

Prijave dostavljati lično ili putem pošte na adresu:
Privredna/Gospodarska komora Federacije BiH

ul. Branislava Đurđeva br. 10
71000 Sarajevo

ili
Kantonalna privredna komora Tuzla

Trgslobode b.b.
75000 Tuzla

sa naznakom: „Javni poziv za dostavljanje prijava za 
usavršavanje članova NO i uprava društava sa učešćem 
državnog kapitala – ne otvaraj”.
Nepotpune prijave za javni poziv neće biti prihvaćene.
Kontaktosobe za detaljnije informacije:
Aida Handžić – tel: 033 566 322 ili e-mail: a.handzic@kfbih.com
Edina Kurtić – tel: 035369551 ili e-mail: edina@kpktz.ba

Obavještenje o novom ciklusu usavršavanja, sa preliminarnim 
terminima održavanja predavanja, možete preuzeti na: 

https://kpktz.ba/usavrsavanje-clanova-nadzornih-odbora-i-
uprava/

Posjeta delegacije Komore Istanbula...

Nastavak saradnje komora Istanbula i Tuzle
Razgovori o organizovanju sajma u Tuzli i realizaciji manifestacije “Dani Tuzle u Istanbulu” 

U radnoj posjeti Kantonalnoj privrednoj komori Tuzla boravila 
je Aylin Odabaš direktorica Odjela za sajmove u Privrednoj 
komori Istanbul. Nastavak je ovo saradnje dvije komore koja 
je počela prošle godine, pripremajući nastup privrednika 
na sajmu ZEPS u Zenici. “Raduje me ponovni dolazak u 
Tuzlu u kojoj se uvijek lijepo osjećam. Jako smo zahvalni 
na saradnji i pomoći Komore Tuzla u pripremi nastupa 
turskih privrednika na prošlogodišnjem sajmu u Zenici. 
Nadam se da će ove godine saradnja i aktivnosti biti na 
još višem nivou i na obostrano zadovoljstvo”, izjavila je 
direktorca Odabaš. Razgovaralo se na ovom sastanku i o 
stavovima i prijedlozima privrednika, članica Komore Tuzla, 
o proširenju saradnje, aktivnostima koje mogu doprinijeti 
kvalitetnijem povezivanju privreda Istanbula i Tuzlanskog 
kantona. “Zajednički zaključak nakon prošlogodišnjih 
aktivnosti je da bi organizovanje sajamske manifetacije 
u Tuzli doprinijelo snažnom, kvalitetnom i dugoročnom 
povezivanju privrednika. Mi smo već pokrenuli određene 
akitvnosti, imamo izuzetno dobru saradnju sa Gradom 
Tuzla i dobili smo podršku za organizovanje sajma u 
Tuzli, nadamo se da ćemo do kraja ove godine dobiti i 
podršku Vlade Tuzlanskog kantona. U pripremi ove ideje 
razmišljamo o manifestaciji koja bi obuhvatala sve teme 
vezane za energiju, OIE, zelenu tranziciju, IT sektor. 
Želimo dobro sve analizirati i odrediti najpovoljniji termin 
za održavanje sajma u Tuzli. Ostvarili smo kontakte i dobili 
podršku privrednih komora Izmira i Burse. Želja nam je za 
prvog partnera imati Privrednu komoru Istanbula”, rekao 
je Nedret Kikanović predsjednik Kantonalne privredne komore 
Tuzla. 

Direktorica Odobaš podržava ovu ideju i predlaže što brže i 
konkretnije aktivnosti na ovom projektu koji može obuhvatati 
sve teme vezane za zaštitu okoliša. Istovremeno, ističe da 
treba biti oprezan jer je to veliki i zahtjevan projekat. “I mi 
ćemo sa naše strane analizirati sve tematske sajmove u 
Turskoj, Istanbulu i drugim gradovima i pokušati doći do 
određenih prijedloga i rješenja. Jako smo zainteresovani 
da postanemo partneri i želimo dati što veći doprinos 
realizaciji ove aktivnosti”, rekla je direktorica Odabaš.
Predsjednik Kikanović je direktorici Odabaš i njenim 
saradnicima predstavio projekte koje je Komora realizovala u 
prethodnom periodu a riječ je o privrednim manifestacijama 
koje su realizovane u saradnji sa Gradom Tuzla, “Dan Tuzle u 
Zagrebu” i “Dani Tuzle u Pragu”. “U najskorije vrijeme ćemo 
početi sa pripremama ovakve privredne manifestacijeu 
Beču a naš prijedlog i želja je da takve susrete organizujemo 
i u Istanbulu, naravno, uz pomoć, podršku i partnerstvo 
Privredne komore Istanbul”, predložio je predsjednik 
Kikanović. Direktorica Odabaš je izrazila zadovoljstvo ovim 
prijedlogom, podržala ideju, istakla da će učiniti maksimalne 
napore da se ideja i realizuje. Pozvala je predstavnike Komore 
Tuzla da što prije upute prijedlog, plan i ideju manifestacije 
kako bi što prije pristupila pripremama za njeno ostvarenje. 
Ujedno, izrazila je nadu da će i ove godine privrednici 
Tuzlanskog kantona biti na sajmu u Zenici, te uvjerenje da će 
saradnja dvije komore i dvije privrede vrlo izvjesno ući u novo 
poglavlje, u period kvalitetnije i konkretnije saradnje.

Pripremio: Dino Kalesić

Deutsche Gesellschaft für Internationale Zusammenarbeit 
(GIZ) GmbH, nastavlja aktivnosti usmjerene na modernizaciju 
srednjeg stručnog obrazovanja i njegovo snažnije povezivanje 
sa potrebama privrede. Na području Tuzlanskog kantona ove 
aktivnosti se realizuju u saradnji sa Ministarstvom obrazovanja 
i nauke TK, Kantonalnom privrednom komorom Tuzla i 
Pedagoškim zavodom.  Jedan od konkretnih rezultata ove 
saradnje je opremanje školskih radionica savremenom opremom 
koja će učenicima omogućiti kvalitetniju praktičnu nastavu i 
sticanje znanja i vještina potrebnih za uspješan ulazak na tržište 
rada. Četiri srednje stručne škole u Tuzlanskom kantonu dobile 
su savremenu opremu za radionice mašinske struke, ukupne 
vrijednosti veće od 160.000 KM. Cilj je jednostavan: više 
praktičnih znanja, kvalitetnije kompetencije i bolje povezivanje 
obrazovanja sa stvarnim potrebama privrede

“Ovakva ulaganja imaju poseban značaj jer učenicima 
omogućavaju da stručna znanja i praktične vještine razvijaju 
na opremi koja odgovara tehnologijama i standardima sa 
kojima će se susretati u budućem profesionalnom radu”, 
istakao je Nedret Kikanović, predsjednik Kantonalne privredne 
komore Tuzla.

Podrška GIZ-a dio je šireg nastojanja da se stručno obrazovanje 
u Bosni i Hercegovini učini kvalitetnijim, savremenijim i bolje 
usklađenim sa potrebama tržišta rada. U tom procesu posebno 
je važna saradnja obrazovnih institucija, privrede, nadležnih 
institucija i međunarodnih partnera. Kantonalna privredna 
komora Tuzla ima važnu ulogu u povezivanju obrazovanja i 
privrede, posebno kroz razvoj i unapređenje programa koji 
odgovaraju stvarnim potrebama kompanija. Uvođenje novih 
zanimanja, razvoj kurikuluma, obuka mentora u kompanijama, 
osposobljavanje nastavnika, saradnja sa poslodavcima i 
opremanje školskih radionica predstavljaju povezane korake ka 
stvaranju kvalitetnijeg sistema stručnog obrazovanja.

“Savremena oprema nije samo ulaganje u školske radionice 
– ona je ulaganje u znanje, kompetencije i zapošljivost 

mladih ljudi. Učenici koji tokom školovanja imaju priliku 
raditi sa savremenim mašinama, alatima i tehnologijama 
spremniji su za izazove realnog radnog okruženja i lakše 
mogu odgovoriti zahtjevima savremene privrede”, rekao je 
Zijad Mahmutović direktor JU MSŠ Hasan Kikić Gradačac, , 
prilikom prijema vrijedne donacije za svoju školu.

Aktivnosti se realizuju u saradnji sa Ministarstvom obrazovanja 
i nauke Tuzlanskog kantona, Kantonalnom privrednom 
komorom Tuzla i Pedagoškim zavodom, u okviru programa 
„Održivi ekonomski razvoj i promocija zapošljavanja u Bosni i 
Hercegovini“ (SEDEP), u dijelu usmjerenom na jačanje srednjeg 
stručnog obrazovanja i obuke (TVET). Program sufinansiraju 
Njemačko savezno ministarstvo za ekonomsku saradnju i razvoj 
(BMZ) i Vlada Švicarske, a implementira GIZ.

Zajednički cilj je jasan – omogućiti mladima kvalitetnije 
obrazovanje, savremene praktične vještine i bolju pripremu za 
svijet rada, a privredi obrazovati kadrove koji odgovaraju njenim 
stvarnim potrebama.

Modernizacija srednjeg stručnog obrazovanja...

Savremena oprema za kvalitetniju 
praktičnu nastavu
Važna podrška GIZ-a razvoju stručnog obrazovanja u Tuzlanskom kantonu

Premijer Fedracije Bosne i Hercegovine Nermin Nikšić i 
federalni ministar energije, rudarstva i industrije Vedran Lakić 
prisustvovali su svečanosti povodom puštanja u rad nove 
rudarske mehanizacije nabavljene sredstvima dokapitalizacije 
Rudnika mrkog uglja „Banovići“. Sredstvima Vlade Federacije 
Bosne i Hercegovine za dokapitalizaciju u iznosu od 15 miliona 
KM nabavljena je nova mehanizacija koju čine četiri damper 
kamiona, dva kiper kamiona četveroosovnica nosivosti više od 
15 tona i jedan rovokopač.

Očuvanje postojećih i otvaranje 
novih radnih mjesta
Premijer Nikšić je u obraćanju prisutnim istakao stabilno 
poslovanje RMU „Banovići“, te naglasio koliko je to značajno 
za porodica uposlenika Rudnika, ali i za kompletnu lokalnu 
zajednicu. “Znali smo da ova odluka o dokapitalizaciji znači i 
nova radna mjesta, očuvanje postojećih radnih mjesta, da 
znači nove tone iskopanog uglja, ali i život, ne samo za rudare 
nego i za općinu Banovići”, rekao je premijer Nikšić. Govoreći 
o nabavci nove mehanizacije federalni premijer je kazao da 
uposlenici Rudnika najbolje razumiju šta ona znači za Rudnik, 
buduće proizvodnju i lakši posao. Premijer Nikšić je podsjetio 
da je Vlada Federacije BiH u ovom mandatu uložila 212 miliona 
KM pomoći rudarskom sektoru, te da je 164 miliona KM kredita 
Svjetske banke namijenjeno za pravednu tranziciju.

Tražiti rješenje
“Potpuno smo svjesni da ni izbliza nismo riješili sve probleme, 
ali smo isto tako sigurni da vi prepoznajete da u Vladi Federacije 
BiH i u ministru Lakiću imate prijatelja koji razumije kroz šta 
prolazite, s čime se susrećete, i koji je spreman da traži rješenje. 
A kad tražite rješenje, siguran sam da ćete ga i naći. Ja vam 
svima želim da se svaki dan s posla svojim kućama vratite 
sigurni i sretni”, kazao je federalni premijer. Uposlenicima 
Rudnika je poželio nove tone iskopanog uglja. Ministar Lakić je 
podsjetio prisutne na stanje RMU „Banovići“ od prije tri godine i 
probleme koji su tad bili prisutni.

“Zahvaljujući, moram to reći, premijeru Nikšiću, i stvarno, jednoj 
požrtvovanošću i posvećenosti našim rudarima i svim ostalim 
uposlenicima, kompletnoj Federaciji Bosne i Hercegovine, i tom 
senzibilitetu, uspjeli smo napraviti jedan ogromni zaokret, ne 
samo u rudarstvu nego i u ostalim industrijama. Konkretno, ako 
pričamo o Banovićima, napomenuo bih nekoliko stvari koje se 
stvarno trebaju istaknuti u lokalnoj zajednici, a to su prije svega, 
dokapitalizacija 15 miliona KM za ovo što je nabavljeno”, rekao 
je ministar Lakić.

Pravedna tranzicija
Federalni ministar je govorio i o pravednoj tranziciji, istakao 
je dobre rezultate saradnje s lokalnim vlastima, te je naglasio 
i rekordna ulaganja Vlade Federacije BiH u Tuzlanski kanton 
u protekle tri godine. “Vama svima hvala, posebno rudarima, 
koji će sad imati i novu opremu. Hvala vam za sve iskopane 
tone uglja, hvala vam za namirenje naše Termoelektrane 
Tuzla koja proizvodi električnu energiju, i da znate, nećemo se 
odreći rudarskog sektora i naših rudnika. Oni su osnov našeg 
energetskog sistema i proći će dugi niz godina dok ne dođemo 
na tu pravu, pravednu tranziciju. Do tada, iskoristimo i ulažimo 
u naše rudnike, jer su oni naš osnov”, poručio je ministar Lakić.

 biznisinfo

Iz RMU Banovići...

Puštena u rad nova oprema
Vrijednost 15 miliona KM

Vlada Tuzlanskog kantona u 2026. godini realizira jedan od 
najsnažnijih investicijskih ciklusa u posljednjih nekoliko godina. 
Prema zbirnom pregledu ulaganja koja se teritorijalno mogu 
vezati za gradove i općine, ukupna vrijednost kapitalnih investicija 
sa kantonalnog nivoa iznosi 100.813.538,59 KM, a ulaganjima 
su obuhvaćene sve lokalne zajednice na području Tuzlanskog 
kantona. Više od 86 posto ukupnog iznosa usmjereno je u dvije 
infrastrukturne oblasti koje direktno utiču na kvalitet života 
građana. Za projekte vodoprivrede planirano je skoro 47,6 miliona 
KM, dok je za regionalnu i lokalnu putnu infrastrukturu predviđeno 
dodatnih 39,7 miliona KM. Time se u gradovima i općinama 
širom Tuzlanskog kantona rješavaju dugogodišnji problemi 
vodosnabdijevanja, grade i održavaju vodni objekti, uređuju riječna 
korita, rekonstruiraju regionalne saobraćajnice, grade mostovi, 
saniraju klizišta, te obnavljaju lokalni i nekategorisani putevi.

Istovremeno, snažan investicijski zamah vidljiv je i u društvenoj 
infrastrukturi. Za kapitalna ulaganja u obrazovne ustanove 
planirano je više od 8,27 miliona KM, što uključuje izgradnju novih 
fiskulturnih sala, obnovu školskih objekata i sportskih poligona, 
rekonstrukciju krovova, sistema grijanja i instalacija, kao i nabavku 
savremene opreme za kvalitetniji nastavni proces. Za projekte 
povratka usmjereno je oko 2,35 miliona KM, za projekte iz oblasti 
prostornog uređenja i zaštite okolice više od 2,1 milion KM, dok 
je dodatnih skoro 773.000 KM namijenjeno kapitalnim projektima 
u pravosuđu, kulturi i drugim kantonalnim ustanovama. „Više 
od 100 miliona KM investicija koje smo vezali za konkretne 
projekte u našim gradovima i općinama pokazuje da 
Tuzlanski kanton danas ima razvojnu politiku koja se vidi 
na terenu. Ne govorimo više o pojedinačnim intervencijama, 
nego o ozbiljnom investicijskom ciklusu. Gotovo 87 miliona 

KM usmjeravamo samo u vodnu i putnu infrastrukturu, dakle 
u ono što građani svakodnevno najdirektnije osjećaju – 
sigurnije i stabilnije vodosnabdijevanje, uređene vodotoke, 
bolje puteve, mostove i kvalitetniju povezanost. Uz to gradimo 
škole i fiskulturne sale, obnavljamo javne objekte i ulažemo 
u povratničke sredine. Naš cilj je da se razvoj Tuzlanskog 
kantona ne mjeri samo veličinom Budžeta, nego konkretnim 
projektima koje građani vide u svojim mjesnim zajednicama“, 
kazao je premijer Tuzlanskog kantona Irfan Halilagić.

Posebna vrijednost ovog investicijskog ciklusa jeste njegova 
teritorijalna rasprostranjenost. Ulaganjima su obuhvaćeni Tuzla, 
Živinice, Gradačac, Srebrenik, Gračanica, Lukavac, Banovići, 
Kalesija, Kladanj, Doboj Istok, Čelić, Teočak i Sapna. Pojedinačni 
iznosi određeni su vrstom, vrijednošću i spremnošću projekata, 
pa se investicije u pojedinim lokalnim zajednicama kreću i 
iznad deset miliona KM, ali se i u manjim općinama radi o 
višemilionskim ulaganjima. „Ravnomjeran razvoj za nas nikada 
nije značio matematički podijeliti isti iznos na 13 dijelova. To 
bi bilo i nepravedno i razvojno neodgovorno. Ravnomjeran 
razvoj znači da nijedna sredina ne bude zaboravljena, da 
prepoznamo stvarne potrebe građana i da tamo gdje imamo 
kvalitetan i pripremljen projekat budemo spremni snažno 
investirati. Ovaj pregled pokazuje upravo takav pristup – 
svih 13 gradova i općina imaju svoje mjesto u investicijskoj 
politici Vlade Tuzlanskog kantona“, dodao je premijer Halilagić. 
Investicijski pregled za 2026. godinu potvrđuje nastavak politike 
snažnijeg usmjeravanja kantonalnih sredstava u kapitalne i 
razvojne projekte, sa posebnim fokusom na infrastrukturu koja 
stvara dugoročne pretpostavke za kvalitetniji život građana, razvoj 
privrede i ravnomjerniji razvoj svih dijelova Tuzlanskog kantona.

Iz Vlade TK...

Investicije od 100 miliona KM
Više od 100 miliona KM kantonalnih investicija u svih 13 gradova i općina TK 

Vlada Tuzlanskog kantona je donijela dvije odluke kojima je za 
razvoj i unapređenje javne turističke infrastrukture u 2026. godini 
planirano ukupno 400.000 KM. Od tog iznosa, 300.000 KM 
namijenjeno je gradovima i općinama za projekte javne turističke 
infrastrukture, dok je 100.000 KM planirano za lokalne turističke 
zajednice, neprofitne organizacije i udruženja. Podrška obuhvata 
širok spektar projekata, od sportsko-turističke infrastrukture, 
izletišta, vidikovaca i odmorišta, infrastrukture kulturnog i 
outdoor turizma, planinarskih domova i staza, do turističke 
signalizacije, centara za posjetitelje te infrastrukture u zaštićenim 
područjima. Za projekte gradova i općina pojedinačna podrška 
može iznositi od 30.000 do 100.000 KM, uz najmanje 50 posto 
vlastitog sufinansiranja, dok se za projekte turističkih zajednica, 
neprofitnih organizacija i udruženja može odobriti od 5.000 do 
20.000 KM, uz najmanje 30 posto vlastitog učešća. Sredstva 
će biti dodijeljena putem javnih poziva, u skladu sa Strategijom 
razvoja turizma Tuzlanskog kantona 2024–2029, s ciljem 
stvaranja kvalitetnije i sadržajnije turističke ponude i jačanja 
ukupne turističke infrastrukture Kantona.

400.000 KM za razvoj turističke infrastrukture u TK  
100.000 KM planirano za lokalne turističke zajednice, neprofitne organizacije i udruženja

Pušten u rad kontrolni centar 
javnog linijskog prijevoza TK  
Prvi kontrolni centar ove vrste u Bosni i Hercegovini

U Ministarstvu trgovine, turizma i saobraćaja Tuzlanskog kantona 
je zvanično pušten u rad kontrolni centar javnog linijskog 
prijevoza iz kojeg će se nadzirati sve kantonalne linije na području 
TK. Prema riječima resornog ministra Almira Žilića riječ je o prvom 
kontrolnom centru ove vrste u Bosni i Hercegovini. „Sretan sam 
da je Tuzlanski kanton taj koji je avangarda u ovoj oblasti.Ovo 
je mjesto odakle ćemo pratiti da li se poštuju sve ugovorne 
obaveze prijevoznika putem GPS sistema i ovih naprednih 
softverskih rješenja“, kazao je ministar Žilić napomenuvši da se 
u realnom vremenu u kontrolnom centru imaju uvid šta se dešava 

sa svakim pojedinim vozilom. „Da li su na vrijeme krenuli, da li 
su krenuli sa stanice kao i povratak nazad.Da li se dešavaju 
problemi na putu od tačke A do tačke B. Također  kontroliramo 
broj pređenih kilometara putem ovih GPS sistema, broj 
naplaćenih karata, broj putnika, opravdanosti nekih linija“, 
pojasnio je ministar Žilić. Na području Tuzlanskog kantona od 15. 
juna 2026. godine primjenjuje se novi, sistemski uređen model 
javnog linijskog prijevoza putnika kojim je po prvi put uspostavljen 
jedinstven sistem cijena, zona i pretplatnih karata za cijeli kanton. 
Uvođenjem kontrolnog centra Ministarstvo trgovine turizma i 
saobraćaja će imati mogućnost uvida u efikasnost pojedinih linija 
kao i uvođenje novih. 

Trenutno na području TK vozi 16 kantonalnih linija gdje je Tuzla kao 
administrativni centar povezana  sa svim gradovima i općinama, 
rekao je ovom prilikom pomoćnik ministra za saobraćaj Nenad 
Lukanović. „Imamo jako mnogo povratnih informacija sa terena da 
su korisnici saobraćajnih usluga, odnosno putnici u autobusima 
jako zadovoljni i sa frekventnošću samih autobusa kao i sa samim 
tehničkim karakteristikama autobusa jer je uvezen veliki broj i 
novih autobusa. Očekujemo da ćemo kroz sagledavanje samih 
redova vožnje vidjeti odstupanja od redove vožnje, gdje imamo 
prekomjeran red vožnje i eventualno na nekim linijama gdje 
trebamo uvesti nove linije“, rekao je Lukanović napominjući da 
građani prijavu problema mogu prijavitikod samog prijevoznika 
ali da od sada to efikasnije mogu učiniti u Ministarstvu trgovine, 
turizma i saobraćaja TK u novom kontrolnom centru.

Odjeljenje za informisanje
Vlade Tuzlanskog kantona

Kantonalna privredna komora Tuzla započela je realizaciju 
projekta „EmpowerHer Tuzla – Žene u poslovnoj zajednici“, 
usmjerenog na ekonomsko osnaživanje žena, unapređenje 
njihovih poslovnih kompetencija i stvaranje novih prilika za 
povezivanje i razvoj. Projekat sufinansira Grad Tuzla, a realizovat 
će se do 31. decembra 2026. godine. Ekonomsko osnaživanje 
žena jedan je od važnih aspekata društvenog i ekonomskog 
razvoja svake lokalne zajednice. Iako su žene značajan dio radne 
snage i poslovne zajednice, i dalje su nedovoljno zastupljene 
na rukovodećim pozicijama i pozicijama na kojima se donose 
poslovne odluke. Istovremeno, žene se često suočavaju sa 
izazovom usklađivanja privatnog i profesionalnog života, zbog 
čega nisu uvijek u mogućnosti da u potpunosti iskoriste svoje 
potencijale, znanja i vještine. U Gradu Tuzla posljednjih godina 
raste broj malih biznisa čije su vlasnice žene. Mnoge od njih svojim 
radom, znanjem i kreativnošću uspješno razvijaju poslovanje 
i istovremeno daju značajan doprinos finansijskoj stabilnosti 
svojih porodica i lokalnoj ekonomiji. Međutim, nakon pokretanja 
biznisa često ostaje malo prostora i sredstava za kontinuirano 

ulaganje u vlastito znanje i razvoj poslovnih vještina. Upravo na 
ove potrebe odgovara projekat kojem je jedan od ključnih ciljeva 
stvaranje snažnije mreže žena u poslovnoj zajednici Grada 
Tuzla. U okviru projekta bit će kreirana baza poslovnih žena, 
koja će omogućiti lakšu komunikaciju, povezivanje i razmjenu 
informacija među ženama koje posluju, upravljaju poslovnim 
procesima ili tek planiraju pokretanje vlastitog biznisa. Za 
učesnice projekta bit će organizovani i besplatani seminar iz 
oblasti „soft skills“, sa fokusom na znanja i vještine koje su od 
posebnog značaja za savremeno poslovanje.  Pored edukacije, 
učesnicama će tokom trajanja projekta biti dostupne informacije 
o aktuelnim poslovnim prilikama, javnim pozivima, događajima, 
sajmovima i drugim mogućnostima za poslovno povezivanje i 
promociju. Posebna prilika bit će omogućena ženama koje žele 
predstaviti svoje proizvode i usluge, kroz mogućnost besplatne 
promocije malih biznisa na sajmovima u Bosni i Hercegovini na 
kojima Kantonalna privredna komora Tuzla bude organizovala 
zajedničku postavku do kraja 2026. godine. U okviru promotivnih 
aktivnosti bit će realizovani intervjui sa uspješnim ženama koje 
svojim poslovnim rezultatima, iskustvom i ličnim pričama mogu 
biti inspiracija drugim ženama, posebno mladim ženama koje se 
nalaze na početku karijere ili razmišljaju o pokretanju vlastitog 
biznisa. Ciljna grupa projekta su žene iz poslovne zajednice sa 
područja Grada Tuzla. To uključuje žene poduzetnice i vlasnice 
biznisa, žene na rukovodećim pozicijama u preduzećima, kao 
i žene koje djeluju u poslovnoj administraciji i pružaju podršku 
poslovnoj zajednici. U projekat se mogu uključiti i žene koje 
planiraju u narednom periodu pokrenuti vlastiti biznis i žele steći 
nova znanja i vještine iz oblasti menadžmenta i savremenog 
poslovanja. Dugoročno, snažnija i bolje povezana poslovna 
zajednica žena može doprinijeti rastu i razvoju postojećih 
biznisa, stvaranju novih poslovnih prilika i zapošljavanja, većoj 
finansijskoj nezavisnosti žena i ukupnom privrednom razvoju 
Grada Tuzla. 

Iz Grada Tuzla...

„EmpowerHer Tuzla – Žene u poslovnoj zajednici“
Osnaživanje žena za snažniju poslovnu zajednicu

Tuzla dobila besplatan Wi-Fi na javnim lokacijama
Inicijativa WiFi4WB 

U Gradskoj upravi Tuzle, gradonačelnik, dr. sc. Zijad Lugavić, 
potpisao je s projektnim menadžerom GIZ-a, Erminom 
Smajlovićem Memorandum o razumijevanju, kojim se 
izražava namjera saradnje na uspostavljanju Wi-Fi mreže na 
javnim lokacijama u Gradu Tuzli. Uspostavljanje Wi-Fi mreže 
realizuje se u okviru inicijative „WiFi4WB“, koja je dio projekta 

„EU4Digital“, a sufinansiraju je Evropska unija i Vlada Republike 
Njemačke. Inicijativu implementira GIZ u okviru šireg projekta 
„Regionalna saradnja za integraciju u EU“. Besplatan pristup 
internetu već je dostupan na Trgu slobode i u Centralnom 
gradskom parku, čime je građanima i posjetiocima omogućen 
pristup internetu tokom boravka na ovim javnim prostorima.

Zijad Lugavić gradonačelnik Tuzle je zahvalio GIZ-u, Vladi 
Republike Njemačke i Evropskoj uniji na podršci u realizaciji 
projekta.

„Ovaj projekat predstavlja važan korak u procesu digitalne 
transformacije Tuzle i doprinosi unapređenju kvaliteta 
života građana kroz veću dostupnost digitalnih sadržaja i 
usluga. U razgovoru s predstavnicima GIZ-a otvorili smo i 
pitanja budućih koraka i mogućnosti nastavka saradnje, s 
ciljem daljeg unapređenja digitalne infrastrukture u našem 
gradu“, kazao je gradonačelnik Lugavić. Grad Tuzla nastavlja 
aktivnosti na unapređenju digitalne infrastrukture i primjeni 
savremenih rješenja koja doprinose stvaranju dostupnijih i 
kvalitetnijih javnih prostora za građane i posjetioce.

D.K.

U Gradačcu je održan 53. Međunarodni sajam poljoprivrede i 
prehrambene industrije – Sajam šljive. Ove godine se na oko 
5000 metara kvadratnih u četiri sajamska dana, predstavilo 
više od 150 izlagača iz Bosne i Hercegovine, zemalja regiona. 
Organizator ove tradicionalne sajamske manifestacije bila 
je Turistička zajednica grada Gradačca, uz podršku Grada 
Gradačca i brojnih partnera i sponzora.

Na sajamskoj manifestaciji koja je među najstarijima u našoj 
zemlji, predstavile su se renomirane kompanije u oblasti 
proizvodnje i prerade hrane, zaštitnih sredstava, mehanizacije i 
opreme, institucije i organizacije koje podržavaju razvoj agrara 
te bankrski sektor. Nisu izostale ni kolektivne izložbe gradova 
partnera, privrednih i obrtničkih komora te turističkih zajednica 
i drugih organizacija. Organizator je pripremio niz privrednih 
i naučno-stručnih skupova na kojima je važno mjesto 
posvećeno inovacijama, razmjeni znanja i istraživanja u oblasti 
poljoprivrede. Govoreno je o savremenim pristupima u ishrani 
i zaštiti voća, sektoru mljekarstva, mlinarstva i prerađevina 
od voća od povrća. Na otvorenom dijelu izložena je agro-
mehanizacija, priključci i poljoprivredni strojevi. Predstavljena 
su prisutna rješenja u digitalizaciji bosnaskohercegovačke 
poljoprivrede. Sajam šljive u Gradačcu bio je prilika da se 
osim naučnih prezentuju i nova tehnološka dostignuća u 
oblasti poljoprivrede. Ponovo je istaknuto kako će ova i slična 
tehnološka dostignuća u budućnosti  biti veoma značajna 
zbog nedostatka radne snage i slabljenja interesa za bavljenje 
agrarom. 

“Sajam šljive u Gradačcu je manifestacija čija tradicija potječe 
od 1969. godine pa do dana današnjeg. Sve ove godine, 
organizatori su potrudili da kroz ovu manifestaciju na zanimljiv 
i prikladan način njeguju tradiciju i predstavljaju inovacije u 
svijetu poljoprivrede i prehrambene industrije. I mi i dan danas 
nastavljamo organizirati sajam s tom idejom vodiljom”, rekao je 
Sakib Imširović, voditelj Turističkog ureda Turističke zajednice 
Gradačac.

“Jedan smo od nažalost rijetkih gradova u Bosni i Hercegovini 
koji ima pozitivnu vanjskotrgovinsku bilancu, čiji je uvoz 
pokriven sa 108% izvoza i po tom podatku, po tom rezultatu 
smo drugi u Tuzlanskom kantonu, peti u Federaciji i sedmi 

u državi Bosni i Hercegovini. Gradačac ima priliku postati 
regionalni centar, ne samo za BiH, već i zemlje okruženja 
kroz inicijativu Put šljive”, rekao je Mehanović, dodavši da 
su danas konkretizirali ovaj ovu inicijativu kroz potpisivanje 
Memoranduma s nadležnim ministarstvima, a kroz koju žele 
raditi na promociji proizvodnje i prerade šljive, tradicionalne 
gastronomije i kulturnog naslijeđa, ali i ruralnog turizma 
zemalja regije.

Uz domaćine, na svečanom otvaranju obratio se i veliki prijatelj 
Sajma šljive, Stjepan Mesić, bivši predsjednik Republike 
Hrvatske, koji je naveo kako ga raduje da je Sajam šljive 
uspješniji svake godine, bez obzira na prilike koje su prisutne.

Ovogodišnji Sajam šljive je ponudio i brojne podsajamske 
sadržaje kao što su 9. Međunarodni sajam pčelarstva s 
međunarodnim sudjelovanjem, Drugu natjecateljsku izložbu 
mliječnih pasmina, Gastro festival posvećen šljivi, ali i niz 
stručnih i znanstvenih skupova. 

Ni ova sajamska manifestacija nije mogla proći bez prisustva 
firmi članica Kantonalne privredne komore Tuzla, njih oko 
četrdeset, okupljene i predstavljene u okviru zajedničke 
postavke pod nazivom “Privreda TK”. Tradicionalna je to 
aktivnosti i način predstavljanja svojih članica, njihovih 
proizvoda i usluga, koje Komora realizuje uz svesrdnu pomoć 
Vlade Tuzlanskog kantona.

D.K.

Sajamske aktivnosti...

„Privreda TK“ na sajmu u Gradačcu
53. Međunarodni sajam poljoprivrede i prehrambene industrije

Sajamske aktivnosti...

“Privreda TK” na sajmu u Tešnju
Rekordnih 800 izlagača iz 20 zemalja 

U prisustvu brojnih zvanica iz zemlje i inostranstva, na 
lokalitetu preduzeća “Kamelia” u Matuzićima, na području 
Općine Doboj Jug, otvoren je 20. međunarodni sajam privrede 
Tešanj 2026. Manifestacija će trajala od 23. do 26. septembra. 
Kako je na svečanom otvaranju jubilarnog sajma istaknula 
predsjednica Udruženja privrednika Biznis centar Jelah-Tešanj 
Saća Prnjavorac, ove su godine okupili rekordnih, više od 
800 izlagača iz Bosne i Hercegovine te 20-ak zemalja regije i 
svijeta. Zemlja partner, na što su posebno ponosni, ove godine 
su Sjedinjene Američke Države, dok je grad partner Općina 
Novi Grad Sarajevo. 

Među izlagačima je, sada već tradicionalno, i Kantonalna 
privredna komora Tuzla sa zajedničkom sajamskom 
postavkom pod nazivom “Privreda TK” na kojoj su 
proizvode i usluge predstavile firme članice Komore: 
“Biljni svijet” Tuzla, “KupresMilch” Kupres, “Eko život” 
Tuzla, “Marketar” Tuzla, Domaćinstvo “Đukarić” Teslić, 
“Bioherbika” Tuzla, ”Solana” Tuzla, BH Telecom dd 
Sarajevo, direkcija Tuzla, “Grnčarija” Tuzla, “Nova Banka” 
ad Banjaluka, filijala Tuzla, “E-Metali” Lukavac, “Tuzla-
Kvarc” Tuzla te dvije firme iz Turske, nove članice Komore 
“Çelik Makina San. Tic. Ltd. Şti.” Izmir i “Mustam Endustri 
Dis Ticaret San A.S.” Ankara.

Općina Tešanj je partner ovog sajma od njegovog samog 
početka te su ponosni što ove godine slave i 20. godišnjicu. 

“Dvadeset godina nije samo jubilej. To je 20 godina rada, 
povjerenja, partnerstava, poslovnih susreta i zajedničkog 
ulaganja u razvoj privrede”, podvukla je Prnjavorac te 
istaklnua da su partnerima ponudili 8.000 m² unutrašnjeg te 
dodatnih 15.000 m² vanjskog izložbenog prostora. Centralna 
tema ovogodišnjeg sajma bit će energetska održivost Bosne 
i Hercegovine, s osvrtom na Južnu plinsku interkonekciju, a 
istakla je uvjerenje kako će “Tešanj poslati snažnu poruku 
da BiH ima šta ponuditi međunarodnom tržištu“. John Ginke 
otpravnik poslova Ambasade SAD-a u BiH l iskazao je 
zadovoljstvo što njegova zemlje ove godine obilježava veliki 
jubilej - 250. godišnjicu nezavisnosti, a Sajam u Tešnju svoje 
20. izdanje, na kojem su upravo oni zemlja partner.

“Sretni smo da možemo prezentirati naše kompanije, 
a njihovo učešće odražava snažan interes američkih 
kompanija za pronalaženje novih partnera i poslovnih 
prilika u BiH. Na kraju, trgovina se svodi na povezivanje 
kompanija, poduzetnika i institucija vlasti, a događaji 
poput ovog sajma, poput Tešanjskog privrednog sajma, 
pružaju nam priliku da te kontakte pretvorimo u konkretna 
partnerstva i dugoročne investicije”, kazao je Ginkel.

Nermin Nikšić premijer Fedracije Bosne i Hercegovine  istakao 
je da se u Tešnju o privredi ne mora govoriti te da je dovoljno, 
samo, pogledati šta je tu.

“Ovdje posluju kompanije koje izvoze, investiraju, zapošljavaju 
i uspješno se takmiče na evropskim i svjetskim tržištima i zato 
je Tešanj mnogo više od uspješne lokalne priče. On pokazuje 
šta se može postići kada ljudi imaju ideju, znanje, spremnost da 
rade i da preuzmu rizik. Privrednici moraju znati koliko će koštati 
energija, koliko čekati dozvole, koliko traje transport robe i kakva 
će pravila važiti kada odluče investirati. Tu institucije imaju vrlo 
jasan posao i zadatak”, poručio je premijer Nikšić.

Nezir Pivić premijer ZDK  poručio je da kao vlada čini sve 
da pomogne razvoj privrede te da su, u protekle tri godine 
mandata, uložili oko 40 miliona KM za poticaje privredi tog 
kantona. Tešanj je, dodao je, pokazao kako se razvija privreda 
i organizacijom ovog sajma. I načelnik Tešnja Suad Huskić 
istaknuo je kako činjenica da je ovogodišnja zemlja partner 
najveća svjetska ekonomija, SAD, dovoljno govori o tome u šta 
je izrastao sajam u Tešnju. 

D.K

Sajamske aktivnosti...

“Privrede TK” na sajmu u Bihaću
Održan 22. sajam “Ekobis” 

Brojni privrednici, institucije, organizacije iz Bosne i 
Hercegovine, zemalja regiona i članica Evropske unije bili 
su sastavni dio 22. međunarodnog sajma ekologije “Ekobis 
2026” koji je održan početkom septembra u Bihaću. Sajam 
koji organizuje Privredna komora Unsko-sanskog kantona, još 
jednom je potvrdio da teme zaštite okoliša, održivog razvoja 
i zelene ekonomije više nisu pitanje budućnosti, već sastavni 
dio savremenog poslovanja i jedan od važnih preduslova 
konkurentnosti domaće privrede. Manifestacija je okupila 218 
izlagača, pružajući prostor za predstavljanje proizvoda i usluga, 
razmjenu znanja i iskustava, poslovno povezivanje i otvaranje 
novih mogućnosti za saradnju. 

Dio te sajamske priče već dugo je i Kantonalna privredna 
komora Tuzla, predstavljanjem svojih firmi članicu u okviru 
zajedničke sajamske postavke pod nazivom “Privreda 
TK”. Ove godine, postavku su činile firme: “Biljni svijet” 
Tuzla, “Eko život” Tuzla, “Marketar” Tuzla,”Bioherbika” 
Tuzla, ”Solana” Tuzla, BH Telecom dd Sarajevo, direkcija 
Tuzla, “Nova Banka” ad Banjaluka, filijala Tuzla, Hotel 
”Tehnograd” Tuzla, Hotel ”Vertigos” Tuzla, ”Borplastika” 
Tuzla, Turistička agencija „Golden tours” Tuzla, Turistička 
agencija „Transturist“ Tuzla, “Senad od Bosne” Lukavac,  
Turistička zajednica TK, ”Pannonica” d.o.o. Tuzla, 
Turistička zajednica Grada Tuzla, “Piemonte“ Tuzla.

Na svečanom otvaranju sajma, u ime Privredne/Gospodarske 
komore FBiH, obratio se Mirsad Jašarspahić predsjednik 
Komore. Istakao je važnost kontinuiranog dijaloga između 
privrede, institucija i drugih relevantnih aktera.

„Zelena tranzicija više nije samo pitanje zaštite okoliša. 
Ona je pitanje konkurentnosti, novih tehnologija, novih 
poslovnih modela i pozicioniranja naših kompanija na 
evropskom tržištu. Privreda koja se na vrijeme prilagođava 
novim zahtjevima i standardima ima priliku ne samo da 
sačuva postojeće, već i da otvori nova tržišta i kreira nova 
radna mjesta. Manifestacije poput EKOBIS-a imaju poseban 
značaj jer omogućavaju da se na jednom mjestu susretnu 
privreda, institucije, stručna zajednica i organizacije, 
razmijene iskustva i razgovara o konkretnim rješenjima za 
održiviji razvoj. Uloga komora jeste da budu most između 
privrede i institucija, da prepoznaju izazove sa kojima 
se kompanije suočavaju i da doprinesu stvaranju boljeg 
poslovnog ambijenta. U tom smislu, podrška ovakvim 
manifestacijama dio je našeg opredjeljenja da zajedno 
sa privredom gradimo konkurentniju, otporniju i održiviju 
ekonomiju“, poručio je predsjednik Jašarspahić.

Kako je istakla Sanela Sabljaković predsjednica PK USK, izlagači 
su bili raspoređeni na 115 štandova u dvije hale i na otvorenom 
prostoru. Uz klasični izložbeni dio, program je obuhvatio 
prezentacije, panel-diskusije i druge sadržaje iz oblasti privrede, 
ekologije, turizma i održivog razvoja.

“Sajam je okupio znatno širi krug učesnika i povezivao teme 
ekologije sa privredom, turizmom, energetskom efikasnošću, 
cirkularnom ekonomijom i održivim poslovanjem. Tokom 
četiri sajamska dana na jednom mjestu je učesnicima data 
mogućnost za razmjenu kontakata, iskustava i ideja te 
razgovore o mogućoj budućoj saradnji. Dio sadržaja smo 
posvetili odnosu razvoja turizma i zaštite prirodne baštine, 
dok se razgovaralo i o energetskoj sigurnosti i diversifikaciji. 
Dakle, panel-diskusije i konferencije fokusirali smo na 
ključna pitanja današnjice uz energetsku sigurnost i na 
elektromobilnost i balans između brzog razvoja turizma i 
zaštite prirodnih područja. Posebno je bila zanimljiva tema 
turizma i ekologije koja direktno govori o izazovima s kojima 
se Unsko-sanski kanton i cijela regija suočavaju u razvoju 
turizma. Sajam je tako poslužio i kao prostor za otvaranje 
pitanja koja direktno povezuju ekonomiju i održivi razvoj.  
Dali smo prostora i mladima, tradiciji ovog kraja kroz 
predstavljanje autentičnih rukotvorina i unikatnih proizvoda 
domaćih udruženja što je opet dalo sajmu onaj lokalni 
karakter koji ga razlikuje od svih sličnih manifestacija i koji 
posjetioce vraća kući sa nečim više od poslovnih kartica”, 
istakla je predsjednica Sabljaković.

D.K.

Sajamske aktivnosti...

„Privreda TK“ na sajmu u Modriči
“Sajam privrede Modriča 2026” 

U Modriči je održan jubilarni 15. “Sajam privrede Modriča 
2026” na kome je proizvode i usluge izložilo oko 150 
privrednika i organizacija iz Republike Srpske, Federacije BiH, 
Srbije, Hrvatske, Slovenije, Turske i Kine. Organizator sajma je 
Razvojna agencija opštine Modriča, u saradnji sa modričkim 
privrednicima, a uz pokroviteljstvo opštine Modriča. Direktorka 

Razvojne agencije opštine Modriča Snježana Vujić istakla je 
da su izlagači iz različitih oblasti – od proizvodnje, trgovine, 
usluga, prehrambene i tekstilne industrije, do finansija, 
zdravstva, turizma, zanatstva i drugih privrednih djelatnosti, te 
da posebnu vrijednost Sajmu daje i učešće privrednih komora, 
turističkih organizacija, lokalnih zajednica i partnerskih 
institucija iz Modriče, okolnih gradova i regiona. U okviru 
pratećih sadržaja Sajma održana je i panel diskusija „Žene 
koje pokreću ekonomiju – od lokalne ideje do velikog tržišta“ 
te modna revija modne kuće „A’la mode“ i dječijeg butika 
„Čarolija“. Sajam je završen dodjelom priznanja za najbolje 
uređen izložbeni prostor, koje je pripalo Fortuna marketima, 
i za najbolji marketinški nastup, koje je pripalo Optima Grupi. 
I ova sajamska manifestacija postaje tradicija za Kantonalnu 
privrednu komoru Tuzla, tačnije, za firme članica Komore Tuzla. 
U Modriči ih je oko dvadeset pet činilo zajedničku postavke 
pod nazivom “Privreda TK”, a što je izvanredna prilika za 
promociju proizvoda i usluga u okviru zajedničke postavke 
koju organizuej Komora a koju, također sada već tradicionalno, 
podupire Vlada Tuzlanskog kantona. 

“Privreda TK” na sajmu u Brčko distriktu 
20. Međunarodni sajam privrede 

Brčko je bilo domaćin još jednoj uspješnoj sajamskoj 
manifestaciji. Održan je jubilarni 20. Međunarodni sajam 
privrede na kojem je, sa velikim zadovoljstvom i puno 
podrškom organizatoru, učestvovala i Kantonalna privredna 
komora Tuzla sa tradicionalnom postavkom pod nazivom 
“Privreda TK”. Kao i sve prethodne, i ovaj sajamski nastup 
privrednika sa područja Tuzlanskog kantona a da su 
komorskom članstvu, podržala je Vlada Tuzlanskog kantona. 
Bila je ovo uz svečani momenat, i izuzetno kvalitetna prilika 
da naše firme članice predstave svoje proizvode i usluge, 
na izuzetno kvalitetno organizovanom i veoma posjećenom 
sajmu.  Organizator Sajma je Privredna komora Brčko distrikta 
BiH, uz pokroviteljstvo Vlade Brčko distrikta BiH i podršku 
brojnih domaćih i međunarodnih partnera. Sajam je prepoznat 
kao jedan od najznačajnijih privrednih događaja u regionu, a 
ovogodišnje izdanje ponudilo je bogat program, B2B susrete, 
promociju inovacija i nove poslovne mogućnosti.

 
„Privreda TK“

Značajan broj firmi članica Kantonalne privredne komore 
Tuzla sačinjava zajedničku izložbenu postavku pod nazivom 
“Privreda TK”. Na sajmovima u Gradačcu, Modrići, Brčkom i 
Bihaću svoje usluge i proizvode predstavili su:

„Fana“ Srebrenik, „Mlin Nezić” Gradačac, ”Solana” Tuzla, 
”TQM” Lukavac, “Lović & Co” Lukavac, ”Imel – Milo selo” 
Lukavac, ”Eko život” Tuzla, ”Finra” Tuzla, Hotel ”Tehnograd” 
Tuzla, Hotel  ”Vertigos” Tuzla, ”Borplastika” Tuzla, “Radius 
Gračanica”, “Corn flips” Srebrenik, ”Cydonia” Gračanica, 
Turistička agencija „Golden tours” Tuzla, Turistička agencija 
„Transturist“ Tuzla, Turistička zajednica TK, Turistička 
zajednica Grada Tuzla, “Piemonte“ Tuzla, „Lerim“ Lukavac, 
„Aronija Okanović” Tuzla, ”Adriatic osiguranje” Tuzla, 
”Euroherz osiguranje” Tuzla, ”Triglav osiguranje” Tuzla, 
“Pašnjak” Tuzla, “Nova Banka” Banjaluka PJ Tuzla, “Annoa” 
Tuzla,  “Azos” doo Tuzla, “MiBospo” Tuzla, “Porta Naturae” 
d.o.o. Srebrenik, JKP ”Pannonica” d.o.o. Tuzla, UR Etno 
Restoran “Bardak” Đurđevik, Grupacija pčelara TK, Grupacija 
gljivara TK, “Alpha smart energy“ Tuzla, „Grin“ Gračanica, 
„MamaMia“ Tuzla, „Kupres Milch” Kupres, “Juta torbice” 
Ilidža, Domaćinstvo “Đukarić” Teslić. “Aktivus” UG Tuzla, 
“Senad od Bosne” Lukavac, “Guber” Tuzla, “Cofi” Kalesija, 
“Terme Ozren” Gračanica, OR “Api riznica” Živinice.

Pripremio: Dino Kalesić

Održana je i 53. “Ambienta”, međunarodni sajam namještaja, 
uređenja interijera i prateće industrije u Zagrebu. Ova značajna 
sajamska manifestacija, i ove godine je okupila izlagače i 
stručnjake iz regije i Evrope.

I ove godine, na sajmu su učestvovali i proizvođači namještaja 
a u sklopu zajedničke postavke koju je Kantonalna privredna 
komora Tuzla nekada organizovala za sve proizvođače 
namještaja iz Bosne i Hercegovine a sada za firme članice 
Komore, gradeći ponovo tadiciju redovnog nastupa na 
“Ambienti”. 

“Kao i prethodnih nekoliko godina ostvarili smo saradnju 
sa direkcijom Zagrebačkog velesajma, ponudili im naše 
usluge promocije sajma Ambienta a zauzvrat dobili 
izložbeni prostor koji smo ustupili našim članicama. 
Ove godine će se predstaviti firme: “Bosfor stil” doo 
Živinice, “Termoglas” doo Banovići, “Miam” doo Fojnica, 
“Malwood” doo Sarajevo, “Drvo Stil” doo Gračanica, 
“Senex” doo Čelić, “Yavuz” Company, “Modosor” 
Bijeljina, “Lović & Co” d.o.o. Lukavac, “Tuzla Kvarc” Tuzla i 
“Vatrostalac” Tuzla. Firme članice Komore će biti dijelom u 
organizaciji zajedničkog izložbenog prostora pod nazivom 
“Privreda TK” a jedan dio firmi će nastupiti samostalno, 
po komercijalnoj osnovi a opet uz našu pomoć i značajne 
popuste koje je Komore obezbijedila za svoje članice”, 
rekao je Almir Mešić sekretar Udruženja za drvoprerađivačku 
industriju i proizvodnju namještaja. Ovaj kolektivni nastup 
omogućio je domaćim firmama da predstave svoj asortiman 
uz veći profesionalni ugođaj i bolju vidljivost, nastojeći proširiti 
tržište. 

“Uvijek nas raduje nastup na sajmu Ambienta, to je 
svojevrstan povratak Privrede TK u Zagreb. Svojevremeno 
smo imali značajnu ulogu na ovom Sajmu organizujući 
nastupe na velikim izložbenim prostorima, organizujući 
razne manifestacije tokomSajma poput “Dana TK u 

Zagrebu” ili “Dana BiH u Hrvatskoj”. Cijeneći veličinu i 
značaj ovog Sajma u evropskim okvirima veliku pažnju smo 
posvećivali promocije naših aktivnosti pa smo s tim u vezi 
organizovali i dolazak predstavnika sredstava informisanja 
iz cijele BiH koji su boravili u Zagrebu i informisali javnost o 
našim aktivnostima. Vraćamo se tim značajnim iskoracimi, 
Ambienta je sajam koji se vraća na evropsku sajamsku 
scenu u velikom stilu, mi to pratimo i kako rase Ambienta, 
raste i interes naših članica, samim tim unaprjeđujemo i 
naš nastup na ovoj značajnoj sajamskoj manifestaciji. 
Nadamo se da ćemo na konferenciji za medije po povratku 
iz Zagreba imati priliku javnost upoznati sa značajnim 
privrednim iskoracima naših članica, sa ostvarenim 
novim poslovnim kontaktima i pozitivnim pričama koje će 
privrednici donijeti sa Sajma”, izjavio je Nedret Kikanović 
predsjednik Kantonalne privredne komore Tuzla. 

Kantonalna privredna komora Tuzla je firme svoje članice, 
njihove proizvode i usluge na 53. međunarodnom sajmu 
namještaja, uređenja interijera i prateće industrije u Zagrebu, 
predstavila uz snažnu podršku Vlade Tuzlanskog kantona.

D.K.

Sajamske aktivnosti...

“Privreda TK” na sajmu Ambienta u Zagrebu
53. sajam Ambienta Zagreb - Bosanskohercegovački proizvođači na zajedničkoj postavci 
Kantonalne privredne komore Tuzla 

Premijer Tuzlanskog kantona Irfan Halilagić boravio je u Zenici, 
gdje je u okviru Međunarodnog generalnog BH sajma privrede 
ZEPS 2026. prisustvovao svečanom otvorenju posebnog 
sajamskog koncepta „Dan Gračanice“. Posebnu vrijednost 
ovogodišnjem ZEPS-u daje činjenica da je Grad Gračanica 
partner Sajma, a gračanička privreda predstavljena je kroz 
svojevrsni „sajam u sajmu“, objedinjena pod prepoznatljivom 
porukom „Made in Gračanica“. U posebnoj izložbenoj cjelini, 
na oko 800 kvadratnih metara, predstavljeno je više od 20 
gračaničkih kompanija, od etabliranih proizvodnih i izvozno 
orijentiranih kompanija, preko malih biznisa i obrta, do start-
up projekata i mladih poduzetnika. Na svečanom otvorenju, 
uz premijera Halilagića, obratili su se gradonačelnik Gračanice 
Sadmir Džebo, generalni direktor ZEPS-a Elvir Ajanović, 
predsjednik Udruženja poslodavaca i samostalnih privrednika 
Gračanice Samir Zildžić, kao i predstavnik nove generacije 
gračaničkih poduzetnika. Čestitajući organizatorima na 
konceptu kojim je Gračanici omogućeno da na jednom od 
najznačajnijih privrednih događaja u Bosni i Hercegovini na 
jedinstven način predstavi ono po čemu je prepoznatljiva, 
premijer Halilagić je istaknuo da ovogodišnji slogan ZEPS-a 
„BUSINESS FIRST“ teško može prirodnije pristajati nekoj 
sredini nego Gračanici. „Kada kažemo Gračanica, prve 
asocijacije su rad, proizvodnja, poduzetništvo, obrt i ljudi koji 
ne čekaju priliku, nego je stvaraju. Zato Gračanica danas na 
ZEPS nije došla samo kao gost. Gračanica je ovdje došla kao 
partner. „Made in Gračanica“ nije samo oznaka geografskog 
porijekla proizvoda. To je priča o mentalitetu ljudi koji su 
svoju ideju znali pretvoriti u radionicu, radionicu u firmu, a 
firmu u ozbiljnu kompaniju koja danas posluje na evropskom i 
svjetskom tržištu“, kazao je premijer Halilagić.

Posebno je naglašena važnost novih generacija poduzetnika. 
Kako je istaknuto, i iza kompanija koje danas zapošljavaju 
desetine ili stotine radnika nekada su stajali pojedinac, 
poslovna ideja i spremnost da se preuzme rizik, zbog čega 
je obaveza institucija stvarati ambijent u kojem će današnji 
start-upi i mali biznisi imati priliku da izrastu u nove privredne 
lidere Gračanice i Tuzlanskog kantona. Govoreći o potrebama 
realnog sektora, premijer Halilagić je ukazao da finansijski 
programi podrške imaju značaj, ali da su za dugoročnu 
konkurentnost privrede jednako važni dostupna energija, 

kvalifikovana radna snaga, efikasna administracija i, posebno, 
moderna saobraćajna infrastruktura.Upravo iz Zenice Halilagić 
je još jednom aktualizirao potrebu snažnijeg cestovnog 
povezivanja Tuzlanskog kantona sa Zenicom i Sarajevom, 
ocijenivši da ova tri velika urbana i privredna centra, zajedno 
sa snažnim industrijskim sredinama koje im gravitiraju, čine 
privredno najpotentniji razvojni trokut u Bosni i Hercegovini. 
„Zato Y-krak, odnosno autocestovna veza Tuzla – Žepče i 
priključak Tuzlanskog kantona na Koridor Vc, nije samo pitanje 
kilometara asfalta. To je razvojna arterija koja našoj privredi 
treba otvoriti brži put prema evropskim tržištima. Za privrednika 
to znači kraće vrijeme transporta, niže logističke troškove 
i veću konkurentnost“, naglasio je Halilagić. Ističući da se 
radi o projektu čiji značaj daleko nadilazi granice Tuzlanskog 
kantona, premijer je poručio da na njegovoj realizaciji mora 
postojati zajednički interes privrede, lokalnih zajednica, 
kantonalnih i federalnih institucija. „Privredi pomažemo 
grantovima, kreditnim linijama i drugim programima, i to 
ćemo nastaviti činiti, ali jedna od najvećih podrški koju joj 
možemo pružiti jeste otvoriti joj kvalitetniji i brži put prema 
tržištu. Privreda Gračanice već je spremna za evropsko 
tržište, a naš posao je da joj napravimo brži put do njega“, 
poručio je premijer Halilagić. Nakon ceremonije svečanog 
otvorenja premijer Halilagić je, zajedno sa premijerom Zeničko 
– dobojskog kantona Nezirom Pivićem, domaćinima i drugim 
zvanicama, obišao Halu B i izložbene prostore gračaničkih 
kompanija. U neposrednim razgovorima sa privrednicima 
upoznao se sa njihovim proizvodnim programima, planovima 
novih investicija i izazovima s kojima se susreću u poslovanju. 

„Sajam ima puni smisao ako, nakon što se ugase svjetla 
na štandovima, iza njega ostanu novi ugovori, partnerstva, 
investicije i radna mjesta. Volio bih da upravo po tome za 
nekoliko mjeseci mjerimo uspjeh ovog „Dana Gračanice“. 
Tuzlanski kanton i Gračanica imaju šta proizvesti, imaju šta 
ponuditi i imamopartnere s kojima ćemo graditi budućnost“, 
zaključio je premijer Halilagić.

Odjeljenje za informisanje
Vlade Tuzlanskog kantona

„Made in Gračanica“...

Dan privrede Gračanice na sajmu ZEPS
Na ZEPS-u premijer Halilagić pozvao na brže povezivanje Tuzle, Zenice i Sarajeva 

Najava sajmova u regionu...

Kragujevac: 17. sajam 
turizma, 12-14.11. 

“Međunarodni sajam turizma i seoskog turizma” će se održati od 12. do 14. novembra 2026. godine na Šumadija sajmu u 
Kragujevcu. Organizatori ove manifestacije su “Šumadija sajam” i Gradska turistička organizacija grada Kragujevca. U cilju 
predstavljanja turističkih potencijala Srbije i zemalja regiona “17. Međunarodni sajam turizma i seoskog turizma” u Kragujevcu 
okupiće i ove godine brojne izlagače, zatim nacionalne, regionalne i lokalne turističke organizacije, turističke agencije koje će 
predstaviti objedinjenu ponudu za zimu 2026/2027, hotelijere, turističke centre, banjska lječilišta, seoska turistička domaćinstva, 
poljoprivredna gazdinstva, vinarije i druge predstavnike turističke privrede. Za posjetioce i izlagače biće organizovani brojni 
stručni i zabavni sadržaji. „Šumadija sajam“ organizuje “Međunarodni sajam turizma i seoskog turizma” od 12. do 14. novembra.

Beograd: 62. sajam 
namještaja, 12-16.11.2026. 
www.sajamnamestaja.rs

Na Međunarodnom sajmu nameštaja (UFI) predstavlja se cela drvna industrija – od faze primarne prerade drveta do izrade 
finalnih proizvoda. U „delokrug“ ove manifestacije spada i uređenje enterijera, kao i promocija proizvoda svih pratećih industrija 
– proizvođača najrazličitijih repromaterijala i mašina koje se koriste u proizvodnji nameštaja. Manifestacija je nedavno doživela 
značajan redizajn i iskorak u dva pravca – u konceptualnom smislu programskim akcentovanjem dizajnerski orjentisanih kompanija, 
a na biznis planu jačanjem poslovne posete kroz uvođenje Hosted Buyers programa. Mada je nekada bio samo segment Sajma 
nameštaja, Sajam mašina, alata i repromateijala za drvnu industriju prerastao je u zasebnu sajamsku manifestaciju. “Beogradski 
sajam” organizuje Međunarodni sajam nameštaja od 12. do 16. novembra.

Beograd: 20. sajam etno 
hrane i pića, 26-29.11.2026.
www.etnohip.rs 

Regionalna smotra prehrambenih proizvoda namenjenih tržištu, pripremljenih po tradicionalnim receptima, na tradicionalni 
način. Reč je o nacionalnim specijalitetima, proizvodima karakterističnim za uža geografska područja, najčešće ručne izrade i od 
organski gajenih sirovina. Manifestacija afirmiše tradicionalne proizvode kao prvorazredne tržišne i izvozne artikle, koji treba da 
postanu i nezaobilazni element turističke ponude. Radi se o proizvodima sa zaštićenim geografskim poreklom ili onima čija se 
zaštita preporučuje. Cilj je utemeljenje robne marke etno proizvoda, odnosno brendiranje tradicionalnih proizvoda. “Beogradski 
sajam” organizuje 20. sajam etno hrane i pića od 12. do 16. novembra.

Nakon tri neuspjela pokušaja prodaje industrijskog giganta 
“Koksare” Lukavac kao pravnog lica, Odbor povjerilaca donio je 
odluku da se imovina ubuduće nudi parcijalno, odnosno kroz šest 
pojedinačnih proizvodnih cjelina. Naime, Odbor povjerilaca je na 
sjednici održanoj ove sedmice u prostorijama Opštinskog suda u 
Tuzli donio odluku kojom se praktično završava pokušaj prodaje 
“Koksare” kao cjeline. “Donesena je nova odluka, ide se u treću 
fazu stečajnog postupka kao zadnju fazu postupka kod unovčenja 

imovine i u toj fazi će se sada pristupiti pojedinačnoj prodaji po 
fabrikama”, potvrdio je Almir Bajrić, stečajni upravnik. “Koksara” 
je, prema njegovim riječima, sastavljena od šest do sedam 
proizvodnih cjelina koje imaju različite namjene, proizvodnju, 
zemljište i pristupnu infrastrukturu. “Zbog toga će ubuduće svaka 
od tih cjelina biti predmet posebne prodaje. Odluka dolazi nakon 
što su propala tri pokušaja da se ‘Koksara’ proda kao pravno lice”, 
kazao je Bajrić. Procijenjena vrijednost imovine iznosila je 225,85 
miliona KM, dok je u prvom pokušaju početna cijena postavljena 
na oko 150,6 miliona KM. Ni tada nije bilo kupca. U drugom 
pokušaju cijena je spuštena na 119,7 miliona KM, odnosno oko 
53 odsto procijenjene vrijednosti. Ni ta prodaja nije uspjela. Treći 
pokušaj donio je novo sniženje - početna cijena postavljena je 
na 108,4 miliona KM, što je bilo približno 48 odsto procijenjene 
vrijednosti “Koksare”. “Sada se zato odustaje od prodaje 
pravnog lica i prelazi na prodaju pojedinačnih fabrika. Ono što mi 
vidimo je da ćemo u prvih mjesec do dva imati određene prodate 
fabrike, a onda u nastavku ono što bude teže za unovčiti da se 
izmijeni i nađe način kako da se izmijeni i što prije unovči”, kazao 
je Bajrić. Podsjetimo, u februaru se proizvodnja u lukavačkoj 
“Koksari” ugasila, a odluku je donijela Skupština povjerilaca ovog 
preduzeća u stečaju, čime je bez posla ostalo oko 500 radnika, 
potvrdio je tada za “Nezavisne novine” Almir Bajrić, stečajni 
upravnik “Koksare” Lukavac.

nezavisne.com

Vlada Federacije Bosne i Hercegovine je na prijedlog 
Federalnog ministarstva trgovine, usvojila Odluku o izmjeni 
Odluke o propisivanju mjere neposredne kontrole cijena, kojom 
se produžava važenje mjere “zaključanih cijena” za ranije 

utvrđenih 100 proizvoda do 31. decembra 2026. godine. Novom 
odlukom nije predviđena izmjena liste proizvoda, što znači 
da će mjera biti nastavljena za istih 100 proizvoda koji su već 
obuhvaćeni postojećim režimom zaključanih cijena, saopćeno 
je iz ministarstva. Federalno ministarstvo trgovine opredijelilo 
se za produženje mjere imajući u vidu potrebu za očuvanjem 
stabilnosti cijena osnovnih životnih namirnica i drugih proizvoda 
značajnih za svakodnevnu potrošnju domaćinstava, kao i zaštitu 
kupovne moći građana u uvjetima kontinuiranih cjenovnih 
pritisaka. Federalni ministar trgovine Amir Hasičević istaknuo 
je da Ministarstvo nastavlja pratiti kretanja na tržištu i koristiti 
raspoložive mehanizme kako bi se ublažio pritisak rasta cijena na 
kućne proračune. “Mjeru ‘zaključane cijene’ nastavljamo do kraja 
godine jer želimo građanima osigurati kontinuitet i određeni nivo 
predvidivosti kada je riječ o cijenama proizvoda koje svakodnevno 
kupuju. Lista od 100 proizvoda ostaje ista. Nastavljamo pratiti 
tržište i reagirati tamo gdje za to postoji potreba, vodeći računa i 
o interesima potrošača i o stabilnosti tržišta”, kazao je Hasičević.

Biznis.ba

Agencijske novosti... 

Zaključane cijene za 100 proizvoda 
do kraja godine
Potreba za očuvanjem stabilnosti cijena osnovnih životnih namirnica

Iz nekadašnjeg industrijskog giganta...  

“Koksara” ide na doboš “dio po dio”
Tri neuspjela pokušaja prodaje  

Građane Bosne i Hercegovine očekuju velike promjene 
prilikom registracije vozila i polaganja vozačkog ispita, a od 1. 
aprila naredne godine u BiH se više neće moći uvoziti putnički 
automobili koji ne ispunjavaju Euro 6 standard. Najavljene su 
i nove trajne saobraćajne dozvole u obliku kartice, ukidanje 
vlasničke knjižice, manje dokumentacije prilikom registracije te 
nove naljepnice s QR kodom i čipom. Ovo je najavio ministar 
komunikacija i prometa Bosne i Hercegovine Edin Forto, 
predstavljajući izmjene više podzakonskih akata koji proizlaze 
iz Zakona o osnovama sigurnosti saobraćaja. Dio novih pravila 
već je na snazi, dok će za tehnički zahtjevnije promjene biti 
ostavljen prijelazni period, a njihova primjena planirana je od 
1. januara 2028. godine. Jedna od promjena koja će direktno 
utjecati na veliki broj građana odnosi se na registraciju vozila. 
Forto je najavio ukidanje dijela dokumentacije koju građani 
trenutno moraju donositi u MUP. Tako više neće biti potrebno 
donositi dokaz o plaćenom tehničkom pregledu niti dokaz o 
plaćenom osiguranju jer će nadležni organi te podatke moći 
provjeravati kroz sistem. Pojednostavljuje se i procedura 
dokazivanja porijekla vozila kupljenog od ovlaštenog 
distributera. Forto je kazao da više neće biti potrebno nositi 
originalne carinske deklaracije, fakture na stranom jeziku i 
njihove prijevode. 

Najavljena je i promjena dokumenata koje vlasnici vozila 
danas poznaju kao saobraćajnu i vlasničku knjižicu. Vlasnička 
knjižica bit će ukinuta, a vlasništvo nad vozilom moći će 
se dokazivati potvrdom iz MUP-a. Saobraćajna dozvola 
više neće biti knjižica koja se pečatira prilikom produženja 
registracije. Nova saobraćajna bit će trajna kartica, izgledom 
i karakteristikama slična vozačkoj dozvoli ili ličnoj karti. 
Mijenjaju se i registracijske naljepnice, koje će i dalje koštati 
pet KM. Naljepnice će imati QR kod. Građanin će skeniranjem 
crvene naljepnice moći vidjeti kojem nivou vlasti, općini, 
kantonu ili entitetu pripada službeno vozilo. Ostali podaci neće 
biti dostupni građanima. Nove naljepnice sadržavat će i RFID, 
odnosno radiofrekvencijski čip. Pravilnik bi trebao biti donesen 
do kraja godine, a zbog potrebnih tehnoloških prilagođavanja 
primjena novih rješenja planirana je od 1. januara 2028. 
godine. Jedna od najvažnijih promjena za građane koji 
planiraju kupiti automobil iz inostranstva počinje ranije. “Od 
prvog četvrtog sljedeće godine nećete više moći uvesti auto 
u Bosnu i Hercegovinu ako nije standard Euro 6”, najavio je 
Forto. Pojasnio je da se to odnosi na putnička vozila te da neće 
biti neophodno kupovati novi automobil jer Euro 6 standard 
postoji već godinama. Za kamione i autobuse bit će propisan 
Euro 5 standard. Forto je naveo da je prosječna starost vozila 
u BiH oko 17,5 godina i poručio da ne želi da BiH postane 
“groblje evropskih automobila”.

Značajne promjene odnose se i na autoškole, instruktore 
i buduće vozače. Forto je kazao da je do sada za stjecanje 
zvanja instruktora bilo potrebno 45 sati obuke. Izmjenama 
pravilnika taj broj povećava se na 300 sati. Povećava se i 
obuka za predavače teorijske nastave - sa deset na 50 sati, a 
u pojedinim slučajevima na 55 sati. Ova dva pravilnika, prema 
Fortinim riječima, već su na snazi. Mijenja se i obuka kandidata 
za vozače. Za B kategoriju broj obaveznih časova povećava 
se sa 35 na 40. Za ova tehnički zahtjevnija pravila ostavljen je 
prijelazni period, a primjena je planirana od 1. januara 2028. 
godine.

Najava velikih promjena... 

Velike promjene za vozače u BiH
Zabrana uvoza vozila bez Euro 6 standarda, ukida se vlasnička knjižica, Stižu nova 
saobraćajna, strožija pravila polaganja i zabrana uvoza određenih vozila

U sjedištu Sparkasse Bank BiH u Sarajevu je potpisan ugovor 
s Evropskom bankom za obnovu i razvoj (EBRD), kojim će, 
uz podršku  Evropske unije, biti omogućeno do 20 miliona 
eura novog finansiranja za mikro, mala i srednja preduzeća u 
Bosni i Hercegovini. U okviru ove inicijative, Sparkasse Bank 
će, uz portfolio garanciju EBRD-a do 10 miliona eura i podršku 
Evropske unije kroz program EFSD+ Growth4All, dodatno 
proširiti mogućnosti finansiranja malih i srednjih preduzeća 
kroz portfolio do 20 miliona eura novih kredita. Finansiranje 
će tako biti dostupno širem krugu domaćih kompanija, uz 
poseban fokus na biznise koje vode žene i mladi, kompanije 
izvan većih urbanih centara te mala i srednja preduzeća iz 
sektora turizma, poljoprivrede i ruralnih područja. Podrška 
obuhvata i zelene investicije, uključujući ulaganja u energetsku 
efikasnost, obnovljive izvore energije i održivije poslovanje.

Amir Softić, predsjednik Uprave Sparkasse Bank BiH, istakao 
je da ovo partnerstvo predstavlja nastavak opredjeljenja 
Banke da domaćim kompanijama bude dugoročan partner u 
njihovom razvoju.

„U skladu s našom strategijom finansijskog zdravlja, cilj 
nam nije samo osigurati finansiranje, već biti dugoročan 
partner domaćim kompanijama u njihovom razvoju. 
Partnerstvo s EBRD-om i podrška Evropske unije za nas 
su posebno važni jer nam omogućavaju da još snažnije 
podržimo razvojne potrebe malih i srednjih preduzeća. 
Želimo biti uz kompanije kada donose važne poslovne 
odluke i stvaraju pretpostavke za svoj dalji razvoj. Upravo 
kroz ovakva partnerstva možemo povezati potencijal 
domaćih poduzetnika s konkretnim rješenjima i tako graditi 
snažniji i otporniji poslovni sektor i domaću ekonomiju“, 
izjavio je Softić.

Stela Melnic, direktorica EBRD-a za Bosnu i Hercegovinu, 
naglasila je značaj malih i srednjih preduzeća za domaću 
ekonomiju:

„Mala preduzeća predstavljaju okosnicu ekonomije Bosne 
i Hercegovine i važan su izvor radnih mjesta, inovacija i 
ekonomskih prilika. Kroz partnerstvo sa Sparkasse Bank 
i uz podršku Evropske unije pomažemo većem broju 
poduzetnika da dođu do finansiranja potrebnog za rast, 

investicije i jačanje konkurentnosti. Posebno nam je važno 
što će ova podrška biti usmjerena i na biznise koje vode 
žene i mladi, kompanije izvan većih urbanih centara te 
investicije koje doprinose zelenijoj ekonomiji“.

Magdalena Mueller-Uri, šefica Odjela za saradnju Delegacije 
Evropske unije u Bosni i Hercegovini, izjavila je:

„Garancije koje podržava Evropska unija doprinose većoj 
dostupnosti finansiranja za mala preduzeća širom Bosne i 
Hercegovine. Dijeleći rizik s lokalnim bankama, EU pruža 
podršku poduzetnicima koji se prečesto suočavaju s 
preprekama u pristupu finansiranju – uključujući preduzeća 
koja vode žene i mladi, firme izvan Sarajeva, kao i kompanije 
koje ulažu u zelenu tranziciju i povećanje konkurentnosti. 
Ova podrška donosi konkretne koristi krajnjim korisnicima, 
omogućavajući preduzećima da rastu i otvaraju nova radna 
mjesta. Time se, istovremeno, doprinosi jačanju otpornosti 
ekonomije Bosne i Hercegovine i stvaranju održivog 
ekonomskog rasta”. 

Najmanje 20% ukupnog portfolija podržanog EBRD garancijom 
bit će usmjereno na zelene investicije, dok će najmanje 50% 
biti namijenjeno inkluzivnim segmentima, uključujući kompanije 
koje vode žene i mladi te preduzeća koja posluju izvan urbanih 
centara. Ovim partnerstvom Sparkasse Bank nastavlja jačati 
podršku domaćim kompanijama, s fokusom na njihov rast, 
konkurentnost i održivo poslovanje, doprinoseći dugoročnom 
razvoju ekonomije Bosne i Hercegovine.

Fokus.ba

Novosti iz firme članice Komore...

Novih 20 miliona eura za biznis
Sparkasse Banka uz EBRD i EU nudi novu liniju za finansiranje malih preduzeća u BiH

Naša priča počinje 2022 godine, inspirisana ljubavlju prema 
planinama i bilju koje nam nudi priroda. Rukom brano, s 
ljubavlju izrađeno – svaki naš proizvod je pažljivo kreiran da 
unese zdravlje i ljepotu u vaš život. Već sada, naši vjerni kupci 
prepoznaju kvalitet, a mi tek počinjemo.

Misija
Naša misija je jednostavna – spojiti prirodu i čovjeka kroz 
autentične, prirodne preparate. Vjerujemo u snagu prirode 
i želimo pomoći ljudima da se osjećaju bolje na potpuno 
prirodan način, bez štetnih dodataka. Svaki proizvod dolazi iz 
srca, izrađen s posvećenošću i ljubavlju prema biljkama

Vizija
Sanjamo o budućnosti u kojoj priroda dominira kozmetikom! 
Naš cilj je da postanemo lideri u prirodnoj kozmetici, s 
vlastitom proizvodnjom i Biljnom Apotekom. Kroz inovacije i 

vrhunski kvalitet, širimo poslovanje i osvajamo srca onih koji 
cijene prirodno i zdravo

Elena biljni svijet ima širok spektar proizvoda u ponudi,a to 
su: tinkture,melemi,kolagen,sirupi,čajevi,ulja,čepići,grožđane 
masti i puter za tijelo.

Naša proizvodnja svih ovih pripravaka je ručna i nemamo 
dobavljače od onog što uberemo to proizvodimo.

Svi naši klijenti mogu nas naći na društvenim mrežama 
Facebook i Instagram pod nazivom Elena biljni svijet ili 
putem weba shopa biljnisvijetelena.ba

Kontakt telefon: 060 /326/4621.

Nova članica Komore...

“Biljni svijet” Tuzla
Priroda u vašim rukama!

Iznajmljivanje kancelarijskog 
prostora u Komori
Kantonalna privredna komora Tuzla objavljulje izdavanje kancelarijskog prostora. 
Riječ je o dvije kancelarije površine po 14 metara kvadratnih, na drugom spratu 
zgrade Komore, Trg slobode bb. Više informacija u Komori ili na telefon sa broja: 
035/369-550 ili putem maila almir@kpktz.ba,  
kontakt osoba Almir Mešić.

Kantonalna privredna komora Tuzla obavještava sve zainteresovane kandidate da počinje formiranje grupe  za organizaciju

Seminara za pripremanje polaganja pravosudnog ispita.
Program seminara provodit će se na osnovu i u okviru Programa polaganja pravosudnog ispita od 11.10.2018. godine 
i Pravilnika o polaganju pravosudnog ispita od 11.12.2019. godine, izmjene i dopune od 18.3.2020. godine Federalnog 
ministarstva pravde.

Predavači na seminaru su članovi/ispitivači Komisije za polaganje provosudnog ispita na nivou Federacije Bosne i 
Hercegovine.

Seminar će trajati 15 dana (7 vikenda) i obavljat će se u velikoj sali Kantonalne privredne komore Tuzla.

U toku seminara obradit će se materija iz krivičnog prava, građanskog prava sa porodičnim pravom, privrednog prava, 
upravnog i radnog prava, ustavnog sistema i organizacije pravosuđa.U okviru seminara realizirat će se i praktične vježbe 
(pismeni radovi) za polaganje pismenog dijela ispita iz krivičnog i građanskog, odnosno porodičnog prava. Nakon 
završetka obuke,  polaznici će dobiti potvrdu o pohađanju seminara za pripremanje polaganja pravosudnog ispita.

Broj mjesta je ograničen na 30 kandidata. Prijave ostaju otvorene do popune mjesta.

Datum početka seminara će se odrediti nakon formiranja grupe (minimalni broj učesnika je 20).

Iznos kotizacije je 995,00 KM po polazniku. U cijenu je uračunat i PDV. Navedeni iznos se 
može platiti u tri rate.

Molimo, ukoliko ste zainteresovani za učešće na navedenom seminaru da popunjenu prijavu, 
u prilogu, pošaljete na e-mail edina@kpktz.ba ili fax broj 035 369 552.

Kontakt osoba Edina Kurtić, telefon broj 035 369 551.

PRIJAVA na: https://www.kpktz.ba/index.php/vijesti/1600-seminar-za-pripremanje-
pravosudnog-ispita

Obavještenje kandidatima...

Seminar za pripremanje pravosudnog ispita
Seminar će trajati sedam vikenda - Prijave ostaju otvorene do popune mjesta - Datum 
početka seminara će se odrediti nakon formiranja grupe

KANTONALNA PRIVREDNA KOMORA TUZLA
KOMORSKI INFORMATOR

Prema podacima za prvo polugodište 2026. godine, došlo je do pada 
obima industrijske proizvodnje u Tuzlanskom kantonu za 11,5% 
u odnosu naprvo polugodište 2025. godine. Proizvodnja trajnih 
proizvoda za široku potrošnju ostvarila je rast obima proizvodnje 
0,7%, dok su ostale industrijske grupacije zabilježile pad.  

Industrijskaproizvodnja Index %

Ugalj i lignit 84.4 -15.60

Ostale rude i kamen 88.2 -11.8

Prehrambeniproizvodi 102.4 2.4

Proizvodnjapića 79.6 -20.4

Proizvodnjatekstila 103.2 3.2

Proizvodnjaodjeće 93.2 -6.8

Koža i srodniproizvodi 83.4 -16.6

Preradadrvetaosimnamještaja 113.0 13.0

Hemikalije i hemijskiproizvodi 82.5 -17.5

Farmaceutskiproizvodi 58.4 -41.6

Proizvodi od gume i plastičnih masa 98.9 -1.1

Ostalinemetalnimineralniproizvodi 102.6 2.6

Proizvodnjabaznihmetala 112.0 12.0

Metalniproizvodiosimmašina 96.5 -3.5

Električnaoprema 119.1 19.1

Mašine i uređaji 83.4 -16.6

Proizvodnjanamještaja 100.7 0.7

Proizvodnja i snabdijevanjeel.energi-
jom, plinom, parom i toplomvodom

86.1 -13.9

Industrijska proizvodnja  I-VI 2026/ I-VI2025 (%)

Ukupni izvoz iz Tuzlanskog kantonau prvih šest mjeseci 2026.
godiniiznosio je1.045miliona KM što je za 2,8% manjeu odnosu na 
nominalnu vrijednost izvoza u istom periodu 2025. godine.U istom 
periodu ostvaren je uvoz u vrijednosti od 1.304 miliona KM, što 
je pad nominalne vrijednosti uvoza od 1,6 % u odnosu na prošlu 
godinu.Ostvaren je vanjskotrgovinski deficit od 259 miliona KM, a 
pokrivenost uvoza izvozom je 80,1%. Najveći izvoz je u mašinskoj 
i hemijskoj, a najvažniji vanjskotrgovinsi partneri su Austrija i 
Njemačka.

I-VI 2026 Izvoz (000) KM Uvoz (000) KM

Hrana i piće 37.247 165.319

Industrijski materijali 472.544 562.916

Goriva i maziva 3.592 26.970

Kapitalni proizvodi 202.813 279.037

Transportna sredstva i dijelovi 93.787 76.718

Proizvodi za široku potrošnju 235.033 192.802

Ostali proizvodi 17 197

Izvoz i uvoz prema BEC I-VI 2026.

U prvih šest mjeseci 2026. godine, prema podacima Porezne uprave 
FBiH, u Tuzlanskom kantonu je naplaćeno 745.212.906 KM javnih 
prihoda. To je 2,5% manje u odnosu na isti period 2025. godine. 
Tuzlanski kanton je drugi u učešću u ukupnoj naplati u FBiH sa 
učešćem od 16,9%. 

Na dan 30.6.2025. godine u Tuzlanskom kantonu je bilo 
104.159zaposlenih i 58.826 nezaposlenih osoba.Prosječna neto plata 
u Tuzlanskom kantonu ujunu 2026.je iznosla 1.542 KM što je ispod 
prosjeka Federacije BiH. U odnosu na kantonalni prosjek iz 2025. 
godine, neto plaća je veća za 5,8%.

Djelatnost
Tuzlanski kanton

Neto plaća
(VI 26)

VI 26/ 2025
%

A Poljoprivreda, šumarstvo i ribolov 1.418,00 2,8
B Vađenje ruda i kamena 1.691,00 1,1
C Prerađivačka industrija 1.332,00 4,1
D Proizvodnja i snabdijevanje el.en., plinom 2.147,00 4,6
E Snabdijevanje vodom i uklanjanje otpadnih 

voda 1.481,00 5,7

F Građevinarstvo 1.219,00 1,7
G Trgovina na veliko i malo 1.268,00 4,5
H Prevoz, skladištenje i komunikacije 1.238,00 5,0
I Hotelijerstvo i ugostiteljstvo 1.091,00 -0,5
J Informacije i komunikacije 2.201,00 -2,7
K Finansijske djelatnosti 1.940,00 10,0
L Poslovanje nekretninama 1.376,00 5,3
M Stručne, naučne i tehničke djelatnosti 1.573,00 9,4
N Administrativne i pomoćne uslužne 

djelatnosti 1.315,00
                

7,2
O Javna uprava i odbrana 2.170,00 11,7
P Obrazovanje 1.372,00 5,6
Q Zdravstvena socijalna zaštita 2.155,00 10,4
R Umjetnost, zabava i rekreacija 1.552,00 11,7
S Ostale uslužne djelatnosti 1.578,00 6,0

STRUČNA SLUŽBA KOMORE

PRIVREDNA KRETANJA U TUZLANSKOM KANTONU ZA I-VI 2026. GODINE

